
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.   Իրավական ակտի անհրաժեշտությունը (նպատակը)

2018 թվականի մարտի 17-ի Հայաստանի Հանրապետության Պաշտպանության նախարարի թիվ 233 հրամանի՝ Մեղրի համայնքի ղեկավարին է դիմել ՀՀ Սյունիքի մարզի զինվորական կոմիսարը՝ զինվորական կոմիսարիատի Մեղրու բաժանմունքին չորս աշխատասենյակ հատկացնելու նպատակով: Քանի որ Մեղրի համայնքի Զորավար Անդրանիկի 2 հասցեում գտնվող վարչական շենքի Մեղրի համայնքապետարանին ամրակցված բոլոր աշխատասենյակները զբաղված են, ուստի 05.03.2019 թ. N Ե-274 գրությամբ դիմել են ՀՀ պետական եկամուտների կոմիտեին (այսուհետ՝ Կոմիտե) առաջարկելով Կոմիտեի տնօրինության տակ գտնվող, Մեղրի քաղաքի Զորավար Անդրանիկի 2 հասցեի վարչական շենքի թիվ 2/11, 2/12 հասցեներում գտնվող 222,9 քմ ընդհանուր մակերեսով տարածքը ՀՀ պաշտպանության նախարության ՀՀ Սյունիքի մարզի զինվորական կոմիսարիատի Մեղրու բաժանմունքին տրամադրելու նպատակով: 12.04.2019 թ. թիվ 18-2/11671-2019 գրությամբ տեղեկացվել են, որ Կոմիտեն ՀՀ օրենսդրության շրջանակներում և օրենքով սահմանված կարգով պատրաստակամ է Մեղրի քաղաքի Զորավար Անդրանիկի 2 հասցեի վարչական շենքի թիվ 2/12 հասցեում գտնվող 56,4 քմ (վկայական թիվ 2429430,տրված՝ 24.12.2010 թ) ընդհանուր մակերեսով տարածքը հանձնելու Հայաստանի Հանրապետության պաշտպանության նախարությանը:
2.  Կարգավորման ենթակա ոլորտի կամ խնդրի սահմանումը
«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի մշակման անհրաժեշտությունը բխում է ՀՀ պաշտպանության նախարությանը Սյունիքի մարզի զինվորական կոմիսարիատի Մեղրու բաժանմունքի բնականոն գործունեությունն ապահովելու համար: 

          3. Առկա իրավիճակը 

ՀՀ Սյունիքի մարզի Մեղրի համայնքի Մեղրի քաղաքի Զորավար Անդրանիկի 2 հասցեի վարչական շենքի թիվ 2/12 հասցեում գտնվող 56,4 քմ ընդհանուր մակերեսով տարածքը հանձնելու Հայաստանի Հանրապետության պաշտպանության նախարությանը՝ Կոմիտեից հնարավոր է իրականացնել գույքը վերցնելու և ՀՀ պաշտպանության նախարությանը ամրացնելու միջոցով:

        4. Կարգավորման նպատակը 

Նախագծի ընդունման նպատակն է նպաստավոր պայմաններ ստեծել ՀՀ Սյունիքի մարզի զինվորական կոմիսարիատի մարզի  գործունեությունն իրականացնելու համար:

       5. Ակնկալվող արդյունքը.

Նախագծի ընդունման արդյունքում ակնկալվում է ապահովել ՀՀ Սյունիքի մարզի զինվորական կոմիսարիատի բնականոն աշխատանքը:

     6. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը պատրաստվել է ՀՀ տարածքային կառավարման և  ենթակառուցվածքների մարմինի կողմից: 

ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Գույք հետ վերցնելու և ամրացնելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ

«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ  ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

  
«Գույք հետ վերցնելու և ամրացնելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների էական ավելացում կամ նվազեցում չի առաջանում:
